
Eirikur Lindenskov

Hesar eru nakrar av niður­
støðunum, sum vit kunnu 
draga úr veljarakanningini, 
sum Fynd hevur gjørt fyri 
Miðlahúsið.

Fríggjadagin spurdi Fynd 
660 fólk í Havn, hvønn tey 
fóru at velja til býráðsvalið í 
Havn týsdagin í næstu viku.

Eyðsýnda broytingin er, 
at Javnaðarflokkurin missir 
7,8 prosent av undirtøkuni 
og tveir sessir í Tórshavnar 
býráð. Flokkurin fekk eitt 
sera gott val á seinasta bý­
ráðsvali, tá 41,3 prosent av 
atkvøðunum góvu flokki­
num meirilutan í býráðnum, 
7 av 13 býráðssessum.

Serliga var tað metstóra 
undirtøkan hjá Heðini 
Mortensen, sum gjørdi út­
slagið. Heðin Mortensen 
fekk 2.637 persónligar at­
kvøður og tók sítt egna 
met frá valinum í 2008, tá 
hann fekk 2.200 persónligar 
atkvøður. Eingin hevur 
nakrantíð fingið nærnámind 
so nógvar atkvøður, og er 
tað beinleiðis orsøkin til, at 
Javnaðarflokkurin fekk so 
góða undirtøku.

Tá ein flokkur fær so 
stóra undirtøku, so kann 
valla væntast við øðrum enn 
afturgongd. Spurningurin 
er bara, hvussu stór hon er. 
Sambært kannigini er aftur­
gongdin hjá Javnaðarflokki­

num ikki størri enn so, at 
flokkurin saktans kann varð­
veita stjórnarvaldið í býnum. 
Men hesaferð veldst tað um, 
hvat hinir flokkarnir siga.

Framsókn størstu 
framgongd
Størstu framgongdina í 
kanningini hevur Framsókn. 
Flokkurin fær sambært 
kanningini ein býráðslim. 
Tað hevur verið roknað við, 
at Framsókn fór at røkka 
málinum hesaferð. Seinast 
vantaði flokkinum bert 9 at­
kvøður í at fáa umboð valt – 
og tí kunnu vit siga, at flokk­
urin hevur prógvað, at tað 
kann bera til. 

Meira vónleyst hevur tað 

verið hjá Miðflokkinum og 
Sjálvstýrisflokkinum, sum 
ikki bjóða seg fram hesaferð. 
Miðflokkurin hevur ongan­
tíð fingið umboð valt, og 
tað eru 20 ár síðani, at Sjálv­
stýrisflokkurin seinast fekk 
umboð valt í Tórshavnar 
býráð.

Tað kann ikki sigast, at 
afturgongdin hjá Javnaðar­
flokkinum sæst aftur í fram­
gongdini hjá andstøðuni 
í Tórshavnar býráð. Tjóð­
veldi hevur seinastu tíðina 
verið einasti flokkur uttan 
fyri samgonguna. Fram­
gongdin hjá Tjóðveldi er 2,3 
prosent, sum er tað sama, 
sum framgongdin hjá Fólka­
flokkinum og eitt vet meira 

KOMMUNUVAL 2016

HEÐIN MISSIR MEIRILUTAN:

	 Býráðsval	 Kanning	 Í mun til	 Býráðssessir	 Býráðssessir	 Broyting í tali
	 nov. '12	 okt. '16	 seinasta val	 við seinasta val	 í kanning	 á býráðslimum

						    

Fólkaflokkurin	 15,8	 18,1	 2,3	 2	 2	 0

Sambandsflokkurin	 10,1	 12,2	 2	 1	 1	 0 

Javnaðarflokkurin	 41,3	 33,5	 -7,8	 7	 5	 -2

Nýtt sjálvstýri	 1,9	 -	 -	 0	 0	 0 

Tjóðveldi	 22,5	 24,8	 2,3	 3	 4	 1

Framsókn	 5,8	 11,3	 5,4	 0	 1	 1 

Miðflokkurin	 2,6	 -	 -	 0	 0	 0

Uttanflokkalistin	 0	 0,2	 0,2	 0	 0	 0 

Tilsamans	 100	 100		  13	 13	

660 veljarar svaraðu í kanning, gjørd fríggjadag 28. oktober 2016
Tá tey vórðu spurd um val av flokki, svaraðu
•	 at tey ætlaðu at svara blankt	 1,7 %
•	 at tey ikki ætlaðu at velja	 1,1 %
•	 at tey høvdu ikki tikið støðu til hetta	 20,2 %

– Javnaðarflokkurin missir mest
– Framsókn vinnur mest
– Javnaðarflokkurin er framvegis størsti flokkur
– Heðin Mortensen er tann, sum havnarfólk vilja hava til borgarstjóra
– Tríggir flokkar mugu samstarva fyri at koppa Heðin Mortensen
– Fólk eru beinleiðis firtin um, at so nógv tingfólk vilja í býráðið
– Kaj Leo- og Anniku-effektin hjá Sambandsflokkinum og Fólkaflokkinum riggar ikki

7,8% AFTURGONGD


